
SEMANTIK AFAZIYA VA UNI 
BARTARAF ETISH YO‘LLARI

Umida O‘tabasarova Mexmanovna
Alfraganus universiteti oliy ta’lim tashkiloti dotsenti v.b. (PhD)

G‘anieva Gulrux Tavakkaljon qizi
Alfraganus universiteti Ijtimoiy fanlar fakulteti

Defektologiya yo‘nalishi 4-bosqich talabasi

Annotatsiya: Semantik afaziya, asosan, miya jarohati yoki insult natijasida yuzaga keladigan nutqning ma’no jihatdan 
buzilishi bilan tavsiflanadi. Ushbu afaziya turi bemorning so‘zlarni to‘g‘ri tanlashi va ular orasidagi ma’no bog‘lanishini 
saqlab qolishda qiyinchilik tug‘diradi. Semantik afaziya bilan og‘rigan shaxslar so‘zlarning aniq tushunchalarini ifodalashda 
muammolarga duch keladilar, so‘zlarni noto‘g‘ri ishlatishlari, o‘zgartirishlari yoki ularni noto‘g‘ri kontekstda qo‘llashlari 
mumkin. Maqolada semantik afaziyaning asosiy sabablari, klinik ko‘rinishlari, tashxislash usullari va davolash metodlari 
yoritiladi. Davolash jarayonida individual yondashuvlar, logopediya mashg‘ulotlari, kognitiv terapiya va boshqa reabi­
litatsiya usullari qo‘llanib, bemorning so‘zlash qobiliyatini tiklashga qaratilgan yondashuvlar tahlil qilinadi. Shuningdek, 
bemorlarning ijtimoiy integratsiyasini ta’minlash va hayot sifatini oshirishga yo‘naltirilgan metodologiyalar ham muhokama 
qilinadi.

Kalit so‘zlar: semantik afaziya, nutq buzilishi, miya jarohati, insult, davolash usullari, logopediya, kognitiv terapiya, reabi­
litatsiya, klinik tashxis, ijtimoiy integratsiya, fazoviy-konstruktiv apraksiya, murakkab paradigma, sinonim-paradigma.
Abstract: Semantic aphasia is primarily characterized by speech impairment of meaning, which arises as a result of 
brain injury or stroke. This type of aphasia makes it difficult for patients to select words correctly and to maintain semantic 
connections between them. Individuals with semantic aphasia often face challenges in expressing accurate concepts, 
misusing words, altering them, or applying them in an incorrect context. The article highlights the main causes, clinical 
manifestations, diagnostic methods, and treatment approaches of semantic aphasia. Treatment involves individualized 
strategies, speech therapy sessions, cognitive therapy, and other rehabilitation methods aimed at restoring the patient’s 
verbal ability. In addition, methodologies to support social integration and improve patients’ quality of life are also dis­
cussed.

Key words: semantic aphasia, speech impairment, brain injury, stroke, treatment methods, speech therapy, cognitive 
therapy, rehabilitation, clinical diagnosis, social integration, spatial-constructive apraxia, complex paradigm, synonym 
paradigm.
Аннотация: Семантическая афазия в основном характеризуется нарушением смысловой стороны речи, возни­
кающим вследствие травмы мозга или инсульта. Данный тип афазии приводит к трудностям при правильном 
выборе слов и сохранении смысловых связей между ними. Пациенты с семантической афазией часто испы­
тывают трудности в выражении точных понятий, неправильно используют слова, изменяют их или применяют 
в неверном контексте. В статье рассматриваются основные причины семантической афазии, её клинические 
проявления, методы диагностики и подходы к лечению. В терапевтической практике изучаются индивидуальные 
методы, логопедические занятия, когнитивная терапия и другие реабилитационные подходы, направленные на 
восстановление речевой способности пациента. Также анализируются методики, способствующие социальной 
интеграции больных и повышению качества их жизни.

Ключевые слова: семантическая афазия, нарушение речи, травма мозга, инсульт, методы лечения, логопедия, 
когнитивная терапия, реабилитация, клиническая диагностика, социальная интеграция, пространственно-кон­
структивная апраксия, сложная парадигма, синонимическая парадигма.

KIRISH
Afaziya – bu miyadagi nutq markazlarining ma’lum sabablar natijasida shikastlanishi oqibatida yuzaga 

keladigan til va nutq buzilishi kasalligi. Afaziya bilan og‘rigan odamlar so‘zlarni tushunishda, gapirishda, yozishda 
yoki o‘qishda qiyinchiliklarga duch keladilar. Ushbu holatlar ko‘pincha miya insultlari, jarohatlar, travmalar, infek­
siyalar yoki boshqa nevrologik kasalliklar oqibatida paydo bo‘ladi va keltirib chiqaruvchi sabablarning turlariga 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

612

2025-yil, oktyabr, 10-son

ko‘ra turli xil shakllarda namoyon bo‘ladi. Ular kasallikning joylashuvi va darajasiga qarab farqlanadi. Bugungi 
kunda afaziya inson hayot sifatiga katta ta’sir ko‘rsatadigan muhim tibbiy muammo hisoblanadi va uni o‘z 
vaqtida aniqlash hamda davolash samarali reabilitatsiya jarayonini ta’minlash uchun muhimdir. Bu kasallik 
nafaqat bolalarda, balki ko‘p hollarda katta yoshdagi insonlarda ham uchrashi aniqlangan. Kasallik turlari 
orasida semantik afaziya alohida ahamiyat kasb etadi.

MAVZUGA OID ADABIYOTLAR SHARHI
Semantik afaziya masalalari bo‘yicha olib borilgan ilmiy izlanishlarda, avvalo, nutqning intonatsion va 

fonetik xususiyatlari muhim ahamiyat kasb etishi qayd etiladi. Artemovning tadqiqotlarida nutq intonatsiyasi­
ning fonetik tahlili afaziya bilan og‘rigan bemorlarning nutqni idrok qilish va to‘g‘ri talaffuz qilish jarayonida sezi­
larli darajada buzilishi mumkinligini ko‘rsatadi. Shu bilan birga, intonatsiya elementlari semantik bog‘lanishlarni 
tiklashda asosiy vosita sifatida ham qo‘llanilishi ta’kidlanadi.

Afaziyani tiklash bo‘yicha qo‘llanilgan amaliy mashqlar natijalarini o‘rganishda Amossova va Kaplina 
tomonidan ishlab chiqilgan metodikalar alohida ahamiyatga ega. Ularning ilmiy qarashlariga ko‘ra, insult va 
miya jarohatlaridan keyin logopedik mashg‘ulotlar orqali nutqni qayta shakllantirish samarali natija beradi. 
Ayniqsa, kognitiv mashqlar va individual reabilitatsion yondashuvlar nutqning semantik qatlamini tiklashda 
samarali ekanligi aniqlangan.

Semantik afaziyaning neyropsixologik va lingvistik tahlili masalalari A. A. Axyutina va T. G. Vizel tomonidan 
keng o‘rganilgan. Ularning asarlarida nutqning sintaktik tizimidagi buzilishlar, amnestik qiyinchiliklar va 
fazoviy-semantik koordinatsiyadagi o‘zgarishlar ilmiy asosda tahlil qilingan. Shuningdek, B. S. Vilenkiy va 
L. S. Volkova ishlarida insultning oldini olish, tashxislash hamda logopediya vositalaridan foydalanish metod­
lari ko‘rib chiqilgan bo‘lib, ular semantik afaziyani davolashda nazariy va amaliy asoslarni mustahkamlashga 
xizmat qiladi.

TADQIQOT METODOLOGIYASI 
Tadqiqot metodologiyasi semantik afaziya bilan bog‘liq muammolarni o‘rganishda kompleks yondashuvni 

talab etadi. Ma’lumotlarni yig‘ish jarayonida klinik kuzatuv, logopedik suhbat va bemorlarning nutq faoliyatini 
tekshirish bo‘yicha amaliy mashg‘ulotlardan foydalanildi. Shuningdek, nevrologik tashxis natijalari, psixologik 
testlar va yozma nutq namunalari yig‘ildi. Tadqiqot jarayonida bemorlarga maxsus topshiriqlar berilib, ularning 
nutqiy faoliyatidagi qiyinchiliklar qayd etildi. Olingan ma’lumotlar sifat tahlili orqali semantik bog‘lanishlarning 
buzilish darajasi, fazoviy-semantik koordinatsiya va amnestik qiyinchiliklarning namoyon bo‘lishi o‘rganildi. 
Statistik tahlil esa nutqiy buzilishlarning chastotasi, takroriy xatolar va reabilitatsiya usullarining samaradorligini 
aniqlashga xizmat qildi. Shu tarzda yig‘ilgan ma’lumotlar umumlashtirilib, semantik afaziyani tashxislash hamda 
davolash metodlarini takomillashtirish uchun ilmiy asos yaratildi.

TAHLIL VA NATIJALAR
Semantik afaziya bosh miyaning nutq sohasidagi dominant chap katta yarimsharlarining tepa va ensa 

qismlarining zararlanishi natijasida kelib chiqadi. Bosh miya chap katta yarimsharlari tepa-ensa qismlarining 
zararlanishida nutqning ma’nosi saqlanadi, so‘zning tovush tarkibini izlash kuzatilmaydi, nutq-eshituv xotirasi­
ning pasayishi va fonematik eshituvning buzilishi holati kuzatilmaydi. Semantik afaziyada impressiv agramma­
tizm va amnestik qiyinchiliklar, yaqqol ifodalangan fazoviy-konstruktiv apraksiya bilan ko‘pgina umumiylikka 
ega. Chunonchi, afaziyaning bu shaklida murakkab paradigma, sinonim-paradigmalar uchun xarakterli bo‘lgan 
fazoviy-semantik koordinatlarda mo‘ljal olish birlamchi buzilgan belgi hisoblanadi.

Ekspressiv va yozma nutq buzilishi

Semantik afaziyada nutqni tushunish saqlangan, lekin bemorda vaqt va fazoviy tushunchalar hamda 
gaplardagi mantiqiy bog‘lanishlarni anglashda qiyinchiliklar kuzatiladi. Og‘ir holatlarda bemor o‘z tana qismla­
rini qayerda joylashganini topa olmaydi. Bemor predmetlarning joylashuvini yoki nechanchi qatorda turganini 
aytib bera olmaydi. Artikulyatsiya tufayli bemor o‘n ichidagi sonlarni qo‘shib-ayira oladi, ammo o‘nliklar ustida 
bajariladigan amallarni bajara olmaydi. Bemor dialogik nutqda suhbatdoshiga qaratilgan nutqni to‘g‘ri dastur­
lashda qiynaladi. Masalan, bemorga “qo‘ziqorin yaprog‘ining tagidan biroz ko‘rinib turibdi” degan gapni qaytarish 
so‘ralganda, u faqat “qo‘ziqorin yaproq” so‘zlarini takrorlayveradi. Bemor bu yerda “biroz”, “tagidan” so‘zlarini 
umuman tushunmayotganini o‘zi tariflab beradi.

Bemorga taqqoslash uchun misollar berilganda, masalan: “Mushuk sichqondan kattami?” yoki “Sichqon 
mushukdan kattami?” deb so‘ralsa, bemor “Men hech narsani tushunmadim” deb javob beradi. Bemorga “ruchka 
bilan burningni ko‘rsat” deyilganida, u ruchkani alohida, burnini alohida ko‘rsatadi. Bu kamchiliklarning barchasi 
bemorlarda predmet va fazoviy tasavvurlarning buzilishidan darak beradi. Semantik afaziyada ekspressiv nutq 
artikulyatsion jihatdan saqlanadi. Biroq, yaqqol ifodalangan amnestik qiyinchiliklar kuzatilishi mumkin: bemorga 
so‘zdagi birinchi bo‘g‘in yoki tovushni eslatib qo‘yish yaxshi yordam beradi. Shu sababli bemorlar predmet­
ning kategorial tegishliligi yoki funksiyasini ifodalashning sintagmatik usuliga o‘tib oladilar: “baliq yeydigan-chi”, 
“kesadigan-chi”, “yozadigan-chi”. Semantik afaziya uchun verbal parafaziyalar xarakterli emas, chunki bemorlar 
bir paradigmani boshqasiga aralashtirmaydilar.

Lug‘atning kambag‘alligi sifatlarni, ravishlarni, ta’riflovchi iboralarni, sifatdosh va ravishdoshlarni, maqollarni 
va matallarni kam qo‘llashda namoyon bo‘ladi. Afaziyaning bu shaklida yozma nutq o‘zining kambag‘alligi, 
sintaktik shakllarning stereotipligi bilan farq qiladi; unda ergashgan qo‘shma gaplar va bog‘langan qo‘shma 
gaplar kam qo‘llanadi, sifatlarning qo‘llanishi qisqaradi.

Semantik afaziyada hisob-kitob operatsiyalarining qo‘pol buzilishi kuzatiladi. Arifmetik amallarni yechishda 
bemorlar harakat yo‘nalishini aralashtiradi, o‘nlikdan o‘tishda qiynaladilar, ko‘p xonali sonlarni eshitib yozishda 
qiyinchilik sezadilar. Masalan, 108 soni o‘rniga bemor 1801 yoki 1108 sonini yozib qo‘yishi mumkin, chunki 
sonlarning tartibini aniqlashda qiynaladi. Hisobning buzilishi vazifa matnlarini tushunishdagi qiyinchiliklarda 
ham ko‘rinadi, chunki ular mantiqiy elementlarni o‘zida jamlaydi: ko‘p-kam, uzoq-yaqin, necha marta, qanchaga. 
Bu holat mantiqiy-grammatik konstruksiyalarni simultativ analiz va sintez qilishning buzilishi bilan izohlanadi.

Tushunishning buzilishi

Ko‘makchi va fleksiyalar bilan ifodalangan murakkab ma’no va grammatik munosabatlarni tushunishning 
buzilishi impressiv agrammatizm deb ataladi. Semantik afaziyada oddiy iboralarni tushunish saqlanadi. Bemorlar 
alohida ko‘makchilarning ahamiyatini yaxshi anglaydilar: qalamni qoshiq ostiga yoki qoshiqni pichoqning o‘ng 
tomoniga bemalol qo‘ya oladilar, biroq ko‘rsatma bo‘yicha uchta predmetni joylashtirishda qiynaladilar: “Sanch­
qidan o‘ng va qalamdan chap tarafga qaychini qo‘y”. Geometrik figuralarni joylashtirish ularga yanada qiyin 
bo‘ladi. Masalan, “Doira ostiga va kvadrat ustiga kesik chiziq chiz” kabi topshiriqlarni bajara olmaydilar va 
taqqoslovchi so‘z birikmalarida mo‘ljal ololmaydilar: “Ahmad Azizdan baland, Nodirdan past. Ulardan qaysi biri 
eng baland? Kim eng past?” Shu kabi qiyinchiliklar ravish bilan keluvchi taqqoslovchi iboralarni tushunishda 
ham uchraydi: uzoqroq-yaqinroq, o‘ngda-chapda va h.k.

Logopedik korreksion ish

Bu kamchiliklar bilan ishlayotgan logoped nutqni mantiqiy va grammatik tomondan tushunishni rivojlanti­
rishi kerak. Oddiydan murakkabga o‘tish tamoyiliga asoslangan holda bemorga geometrik shakllar beriladi va 
bemor ularning nusxasini chizishni boshlaydi. Keyin logoped bemordan chizilgan shaklning tepasiga, pastiga, 
ichiga, o‘ng yoki chap tomoniga nuqtalar qo‘yishni so‘raydi. Keyinchalik bemor bu shakllarni kubiklar yoki gugurt 
cho‘plarida yasashni boshlaydi. Mashqlar murakkablashtiriladi: logoped bemorga “gugurt cho‘pini qog‘ozning 
markaziga qo‘ying, qo‘yilgan cho‘p yoniga ikkinchi cho‘pni qo‘ying” deb topshiriq beradi va shu bilan birga 
ko‘p-kam, to‘q-och kabi tushunchalarni real holatda qo‘llashni talab qiladi.

Bu mashqlardan so‘ng bemor o‘z tana qismlarining fazodagi joylashuvini o‘rganadi. Bemor logoped 
bilan birga harakatli mashqlarni bajaradi: “Oyog‘imiz bilan oldinga”, “qo‘limizni tepaga”, “boshimizni o‘nga”, 
“boshimizni chapga”, “boshimizni pastga”, “oyog‘imiz bilan orqaga” kabi topshiriqlarni bajarish orqali mustah­
kamlaydi. Keyinchalik logoped bemordan hech qanday ko‘rgazmali qurolsiz quyidagi topshiriqlarni bajarishni 
talab qiladi:

•	 o‘ng qo‘lingizni ko‘rsating;

•	 chap oyog‘ingiz bilan orqaga qadam tashlang;

•	 boshingizni o‘nga buring.

Bunda bemor tana qismlarining joylashuvini tushungan holda topshiriqlarni bajarishi kerak. Gapdagi gram­
matik va leksik bog‘lanishlarni tushunish ham real topshiriqlar yordamida shakllantiriladi. Masalan, bemorning 
oldiga ikki predmet qo‘yilib, “ruchkani daftarning ustiga qo‘ying”, “ruchkani daftarning ichiga qo‘ying”, “ruch­
kani daftarning tagiga qo‘ying” kabi topshiriqlar beriladi. Keyinchalik bemor bu topshiriqlarni mustaqil bajaradi 
va qilgan ishini logopedga izohlaydi. Mashqlar murakkablashtirilganda bemorga ikki predmetni ikki xil tarzda 
tasvirlash o‘rgatiladi. Masalan:

1.	 chiroq stolning tepasida osilib turibdi;

2.	 stol chiroqning tagida turibdi.

Vaqt o‘tishi bilan bemorga shakllarni ichiga shakl chizish topshirig‘i beriladi: “Doirani ichiga uchburchakni 
chizing”, “doirani ustiga to‘rtburchak chizing” va undan “Bu nimaga o‘xshaydi?” deb so‘raladi.

Bemorga sujetli rasm asosida gap tuzish, shu gap ichidan ma’no anglatuvchi so‘zni ajratib olish, 
ish-harakatni bildiruvchi fe’lni topish va asosiy predmet nomi bilan bog‘lash hamda predmet xususiyatlarini 
bildiruvchi so‘zlarni aniqlash topshiriqlari beriladi. Masalan: “Go‘zal qizil qalamni stol ustiga qo‘ydi.”

1.	 ot

2.	 fe’l

3.	 sifat

Bemorga tugallanmagan gap beriladi: “Bugun ….. qiziqarli kitobni o‘qidi.” Bemor bu gapni savol tarzida 
to‘ldirishi kerak: “Kim o‘qidi?”, “Qanday kitob o‘qidi?”

Bemor mantiqiy bog‘lanishlarni tushunishi uchun quyidagi savollarga javob berishi talab qilinadi:

•	 “Qizingizning onasi sizga kim?”

Keyin logoped yordamchi savollar beradi:

1.	 Bu yerda kim haqida gap ketyapti?

2.	 Kim?

3.	 Qizingizning onasi sizga kim?

Semantik afaziya belgilari sensor afaziyaga o‘xshash bo‘lgani sababli nutqni tiklash jarayonida noverbal 
va verbal usullar qo‘llanadi. Bemorga maqol va iboralarni tushunishi uchun yo‘naltiruvchi savollar beriladi. 
Masalan: “Boshi berk ko‘chaga kirib qoldim”, “Chuchvarani xom sanabman”, “Tarvuzim qo‘ltig‘imdan tushdi” 
kabi iboralar keltirilib, ularning ma’nosini tahlil qilish so‘raladi.

XULOSA VA TAKLIFLAR. 
Semantik afaziya – bu nutq faoliyatining murakkab buzilishlaridan biri bo‘lib, bemorning so‘zlar ma’nosini 

anglash va ularni to‘g‘ri kontekstdan foydalanish qobiliyatiga salbiy ta’sir ko‘rsatadi. Ushbu holat ko‘pincha 
miya sohasidagi shikastlanishlar, insult yoki boshqa nevrologik kasalliklar natijasida yuzaga keladi. Tadqiqotlar 
shuni ko‘rsatadiki, semantik afaziyani erta aniqlash, to‘g‘ri tashxis qo‘yish va tizimli reabilitatsiya choralarini 
ko‘rish bemorning nutq faoliyatini tiklashda muhim ahamiyat kasb etadi. Maqolada bayon etilganidek, logopedik 
mashg‘ulotlar, kognitiv va neyropsixologik yondashuvlar, shuningdek, zamonaviy terapevtik usullar yordamida 
semantik afaziya bilan og‘rigan bemorlarning kundalik hayotga moslashuvchanligini oshirish mumkin. Bemor 
va uning yaqinlari bilan olib boriladigan psixologik hamda ijtimoiy qo‘llab-quvvatlash davolash jarayonining 
ajralmas qismi hisoblanadi. Xulosa qilib aytganda, semantik afaziyani bartaraf etish kompleks va bosqichma-
bosqich yondashuvni talab qiladi. Har bir bemorga individual yondashish, davolash va reabilitatsiya jarayonla­
rini uzluksiz davom ettirish ularning sog‘lig‘i va hayot sifatini yaxshilashda muhim omillardandir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

